
Name of School : HOLY FAMILY CANOSSIAN SCHOOL (KOWLOON TONG) 
學校名稱 : 嘉諾撒聖家學校(九龍塘) 

Name of Play 劇名 : 你有錢途 

Script writer 劇作者 : 洪瑞珙 (外聘編劇) 

 
 Synopsis 故事大綱 :  
 

在最新電視綜藝節目《你有錢途》中，參加者需要在不同的情景下，選擇持守善良之心，還是

埋沒良心，以奪取獎金。 

只要在遊戲中捂着良心，對有需要幫助的人視而不見，走到最後，參賽者便可取得一百萬獎金，

實現夢想。而在節目的途中，各參賽者都得到了不同的領悟。 

到了節目的尾聲，究竟是哪一個參賽者勝出比賽？節目的結局又會如何？ 

第一場 

（台左燈亮） 

觀眾甲：     星期日咁悶，做咩好呢? 

觀眾丙：     睇電視呀﹗ 

觀眾乙：     不如睇《你有錢途》啦! 

觀眾甲、丙：  好啊! 開電視啊﹗ 

觀眾甲、乙：  係我地最鐘意的 Christina 大 S 啊！ 

(燈亮) 

(Christina 大 S 入) 

觀眾乙：   嘩，係 Tina 啊~ 

觀眾甲：   嘩，係 Chris 啊~ 

觀眾丙：   唉，真係煩～ 

觀眾甲、乙：  你講咩話？！ 

(Christina 大 S 向觀眾吻了一下。) 

觀眾甲、乙：  Christina 大 S 

(主持人入) 

Money：       你地最鍾意咩呀？ 

觀眾們：      錢！ 

Money：       你地最需要咩呢？ 

觀眾們：   錢！ 

Lady    ：   非常好，LADY’S & GRNTLEMEN，又到了我們全新大型電視綜藝節目《你有錢 

              途》，我係你地嘅主持人 Lady！ 

Very    ：    Very！ 

Money：      Money！ 

Very：        我地每集都有會５組參賽者，經歷人性同金錢嘅考驗，堅持到最後嘅，將會獲得

100 萬嘅獎金！大家準備好喇嘛！有請 5 組參賽者！ 

(主持人打了個響指) 

觀眾們：      嘩﹗開始喇﹗ 

(參賽者們上場) 

主持人：  歡迎你地，不如你地同觀眾介紹下自己。 

陳師奶： 大家好，陳九妹，職業家庭主婦。如果我贏到一百萬，我會同我老公同個女，環遊

世界。 

觀眾甲：  嘩，師奶都黎參加？！ 

觀眾乙：  咪係囉 

小媛： 我叫小媛，我係一位寵物美容師。如果我贏到冠軍，我會用獎金去幫助流浪貓同流

浪狗，多謝。 

Chris：      到我地啦！ 

(Christina 大 S 向前行) 

觀眾甲、乙： Christina 大 S 啊…. 

Chris：      我係姐姐 Chris。（作可愛姿勢） 

Tina：   我係大家姐 Tina。（作可愛姿勢） 

阿大：       我係二家姐阿大。（作可愛姿勢） 

阿 S：        我係三家姐阿 S。（作可愛姿勢） 

Tina：      我地係…… 

Chris：       仲未出道嘅少女組合 

Christina 大 s：Christina 大 s。 

Tina：   我地會用一百萬去出我們嘅唱片。 

阿大：      Tina 呀，你做乜講到我地好似贏梗呀。 

阿 S：     阿大，我地咁可愛，無野係做唔到嘅！ 

Chris：      無錯！ 

Christina 大 S：可愛無敵！ 

 

(四人擺出可愛姿勢) 

 

Lady    ：  好有自信咁喎 

Tina：      梗係啦！ 

Lady    ：  咁你呢，小妹妹，你叫咩名呀？ 

小丸    ：  我叫小丸，係一個普通嘅小學生。 

Lady    ：  小學生？點解你會嚟參加我地嘅節目嘅？ 

小丸   ：  咁係因為…… 

 

（燈暗） 

 

 

 
 
 
 
 
 
 
 
 
 
 
 
 




